
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ও প্রত্যুষে নিদ্রোত্থিত হইয়া গৃহকার্য্য করিতে পারেন, এজন্য শয্যার পার্শ্বে একটী ঘণ্টা ঝুলাইয়া তাহাতে রজ্জুবদ্ধ করণান্তর উদ্যানে বাঁধিয়া রাখিতেন। প্রত্যহ প্রভাতকালে ধর্ম্মশালার পরিচারক আপন কার্য্যে যাইবার সময়ে ঐ রজ্জু আকর্ষণ করিলেই ঘণ্টাধ্বনি হইত, সুতরাং তাঁহার নিদ্রা ভঙ্গ হইলে, শয্যা হইতে উঠিয়া দৈনিক গৃহকার্য্য সমাধা করিতেন। বিবি কারটর এই রূপ বহু পরিশ্রমের পর, বিদ্যাবিষয়ে বিশেষ কৃতকার্য্য হইলেন। তিনি একেবারে গ্রীক, লাটিন, ফরাশী, ইটালী, স্পেনীশ পর্টুগিজ, হিব্রু ও আর্ব্বি প্রভৃতি বিদেশীয় ভাষায় বিলক্ষণ বুৎপত্তি লাভ করিলেন। ইতিহাস, জ্যোতিষ, অঙ্ক ও পুরাকালিক ভূগোল শিক্ষায় তাঁহার সমধিক অনুরাগ ছিল। এই প্রকারে বিবি কারটর অল্প বয়সে নানা ভাষায় বিশিষ্টরূপ জ্ঞান উপার্জ্জন করাতে, তৎকালজীবী সমন্ত কৃতবিদ্যবর্গের পরিচিত হইয়াছিলেন। সুবিখ্যাত পণ্ডিত ডাক্তর জন্সন্, তাঁহার অধ্যয়ন বিষয়ে পরম পরিতুষ্ট হইয়া তাঁহার সহিত বিশেষ বন্ধুত্ব স্থাপন করিয়া আপন গ্রন্থে প্রকাশ করেন যে, বিবি কারটরের তুল্য তৎকালে কেহই গ্রীক ভাষায় ব্যুৎপত্তি লাভ করিতে পারে নাই।

 ডাক্তর শিকর নামক এক সম্রান্ত ধর্ম্মাধ্যক্ষের সহিত তাঁহার এতাদৃশ প্রণয় হইয়াছিল যে, ঐ ব্যক্তির স্ত্রী-বিয়োগ হইলে পর, সকলে অনুমান করিয়াছিল, তিনি

